ԱՄՓՈՓ ՏԵՂԵԿԱՆՔ
«Գազպրոմ Արմենիա» փակ բաժնետիրական ընկերության կողմից Հայաստանի Հանրապետության պետական բյուջե գումար փոխանցելու, «Երևանի ջերմաէլեկտրակենտրոն» փակ բաժնետիրական ընկերության կանոնադրական կապիտալը ավելացնելու, Հայաստանի Հանրապետության կառավարության 2016 թվականի պետական բյուջեում  և Հայաստանի Հանրապետության 2015 թվականի դեկտեմբերի 24-ի N1555 որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի կապակցությամբ շահագրգիռ նախարարությունների առարկությունների և առաջարկությունների վերաբերյալ
	Առարկության, առաջարկության հեղինակը, նախարարության, գերատեսչության անվանումը                                                                                                                        (առարկության, առաջարկության ստացման ամսաթիվը)


	Առարկության, առաջարկության բովանդակությունը
	Եզրակացություն

	ՀՀ ֆինանսների նախարարություն (30.06.2016թ. N01/83-5/17505-16)
	Առաջարկվում է մեկ անգամ ևս քննարկել և հիմնավորել ՀՀ պետական բյուջեի միջոցների հաշվին «Երևանի ջերմաէլեկտրակենտրոն» ՓԲԸ-ի բաժնետոմսերի ձեռքբերման նպատակահարմարության հարցը:


	01.05.2016թ. դրությամբ «Երևանի ՋԷԿ» ՓԲԸ-ն կուտակել է 36,3 մլրդ դրամ  կրեդիտորական պարտք «Գազպրոմ Արմենիա» ՓԲԸ-ի հանդեպ՝ բնական գազի մատակարարման և փոխադրման դիմաց: «Երևանի ՋԷԿ» ՓԲԸ-ն չի կարողացել վճարել «Գազպրոմ Արմենիա» ՓԲԸ-ին, որովհետև նրա կանխիկի հոսքի զգալի մասն ուղղվել է «Նաիրիտ Գործարան» և  «Վանաձոր Քիմպրոմ» ՓԲԸ-ներին փոխառությունների տրամադրմանը և հիմնական գործունեությանը չառնչվող ծախսերի կատարմանը: Սույն որոշման նախագծով ստացված՝ 1,3 մլրդ դրամ գումարը և «Երևանի ՋԷԿ» ՓԲԸ-ի հանդեպ «Հայաստանի էլեկտրական ցանցեր» ՓԲԸ-ի կուտակած ժամկետանց պարտքի՝ մինչև 01.08.2016թ. մարումներից ստացված դրամական միջոցները  ուղղվելու է «Գազպրոմ Արմենիա» ՓԲԸ-ի հանդեպ «Երևանի ՋԷԿ» ՓԲԸ-ի վերը նշված կրեդիտորական պարտքից մարմանը:

	ՀՀ արդարադատության նախարարություն (13.07.2016թ. N01/8839-16)
	«Գազպրոմ Արմենիա» փակ բաժնետիրական ընկերության կողմից Հայաստանի Հանրապետության պետական բյուջե գումար փոխանցելու, «Երևանի ջերմաէլեկտրակենտրոն» փակ բաժնետիրական ընկերության կանոնադրական կապիտալն ավելացնելու, Հայաստանի Հանրապետության  2016 թվականի պետական բյուջեում և Հայաստանի Հանրապետության կառավարության 2015 թվականի դեկտեմբերի 24-ի N1555 որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծը համապատասխանում է Հայաստանի Հանրապետության օրենսդրության պահանջներին:

	


